დასაქმება სეზონურ სამუშაოზე გერმანიაში
· სამუშაოს ტიპი და პირობები: 
· მოსავლის აღება ღია მინდორში  (სატაცურის, მარწყვის, სხვა კენკროვანი კულტურების, ხილის და სხვ.) 
· დასაქმების ხანგრძლივობა: მაქსიმუმ 70 სამუშაო დღე ( დაახლოებით 3 თვე). დასაქმების ზუსტი ვადა მითითებული იქნება სამუშაო ნებართვაში, რომელსაც აგზავნის დამსაქმებელი.
· სამუშაო დრო:  8 - 10 საათი დღეში.
· ანაზღაურება:  მინიმალური ხელფასი - 9.35 ევრო საათში. 
· 
· გადასახადები:
· გერმანიის კანონმდებლობით, მინიმალური ხელფასი საშემოსავლო გადასახადით არ იბეგრება.
· 3 თვის მანძილზე მაქსიმუმ 70 სამუშაო დღის განმავლობაში დასაქმება არ ექვემდებარება სავალდებულო სოციალურ დაზღვევას და სოციალური დაზღვევის (საპენსიო, უმუშევრობის დაზღვევის) გადასახადით არ იბეგრება.
· ჯანმრთელობის დაზღვევის ხარჯები ეკისრება დამსაქმებელს.  

· მგზავრობის ხარჯები
· როგორც წესი, მგზავრობის ხარჯი უნდა გაიღოს მიგრანტმა (მაგალითად, ბილეთის ფასი Wizz Air ქუთაისიდან ქ. ბერლინამდე მიმდინარე წლის მაის-აგვისტოში მერყეობს 200-დან 600 ლარამდე). 
· დამსაქმებელს, საკუთარი ნებით, შეუძლია ხარჯების დაფარვა (პროპორციულად ან მთლიანად). ამის შესახებ ცნობილი იქნება კონკრეტული ვაკანსიის შესახებ ინფორმაციის მიღებისას.

· საცხოვრებელი
· [bookmark: _GoBack]დამსაქმებელი ან თავად განათავსებს მიგრანტს საცხოვრებელში, ან ეხმარება მის მოძიებაში. 
· განთავსება ძირითადად ხდება საერთო საცხოვრებელში (ოთახში 3-6 ადამიანი). კონკრეტული პირობები ცნობილი იქნება კონკრეტული დამსაქმებლის მხრიდან სამუშაოს შემოთავაზებისას.
· საცხოვრებლის ხარჯები შესაძლოა დაფაროს  დამსაქმებელმა (სრულად ან ნაწილობრივ) ან მიგრანტმა (მიგრანტს წინასწარ ეცოდინება - იხდის თუ არა  საცხოვრებლის ხარჯებს და რა ოდენობით). ფორმდება კონტრაქტი ქირავნობის შესახებ.
· ვის შეუძლია სეზონურ სამუშაოებზე დასაქმება:
სეზონურ სამუშაოზე დასაქმების მსურველი უნდა აკმაყოფილებდეს  შემდეგ მოთხოვნებს:
· უნდა იყოს საქართველოს მოქალაქე, რომელიც იმყოფება საქართველოში;
· მინიმალური ასაკი:  18 წელი;
· უნდა იყოს ფიზიკურად ჯანმრთელი (ჯანმრთელობა დასტურდება როგორც საქართველოში აღებული შესაბამისი ცნობით, ასევე  მოწმდება გერმანიაში. ჯანმრთელობის ცნობის აღება ხდება მხოლოდ მას შემდეგ, რაც გადაწყდება პირის საზღვარგარეთ დასაქმება).
· სამუშაო გამოცდილება სოფლის მეურნეობასთან დაკავშირებული საქმიანობაში (ფიზიკური საქმიანობა ფერმერულ მეურნეობაში);
· სავიზო რეჟიმის დარღვევის შემთხვევის არარსებობა;
· გერმანიაში გამგზავრებამდე 3 თვით ადრე პერიოდში არ უმოგზაურია შენგენის სივრცეში;
· გერმანული ან ინგლისური ენის ელემენტარულ დონეზე ცოდნა (ჯგუფურად დასაქმების შემთხვევაში, აუცილებელია, მინიმუმ ერთმა წევრს უნდა შეეძლოს გერმანულ ან ინგლისურ ენაზე კომუნიკაცია).

· დასაქმების პროცედურები:
· [bookmark: _Hlk33631884]დასაქმების მსურველი პირველად რეგისტრაციას გადის მუნიციპალიტეტის ადმინისტრაციულ ერთეულში მერის წარმომადგენელთან, რომელიც მსურველთა სიას, დადგენილი ფორმით, აწვდის „დასაქმების ხელშეწყობის სააგენტოს“ ელ. ფოსტაზე: nino.velta@gmail.com.
· „დასაქმების ხელშეწყობის სააგენტოსა“ და IOM-ის რეგიონული ოფისები, კონკრეტული ვაკანსიის შესახებ ინფორმაციის მიღების შემთხვევაში, უკავშირდებიან დასაქმების მსურველებს, იბარებენ გასაუბრებისა და კონსულტირებისათვის, აცნობენ კონკრეტული შეთავაზების პირობებს და ახდენენ ამ ვაკანსიზე დასაქმების მსურველთა რეგისტრაციას. ოფისში მისვლისას მსურველს თან უნდა ჰქონდეს პირადობის ელექტრონული მოწმობა და/ან საქართველოს მოქალაქის ბიომეტრული პასპორტი - მოქმედი და ძველი (ასეთის არსებობის შემთხვევაში).
· კონკრეტულ ვაკანსიაზე დასაქმების მსურველთა შესახებ მონაცემები გადაეცემა შრომის სამინისტროსა და „დასაქმების ხელშეწყობის სააგენტოს“ განსახილველად. განხილვის შედეგები გადაეცემა გერმანელ დამსაქმებელს.
· დასაქმებაზე საბოლოო გადაწყვეტილებას იღებს გერმანელი დამსაქმებელი. გადაწყვეტილება ეცნობება თითოეულ მსურველს.
· გერმანელი დამსაქმებლის მხრიდან დადებითი გადაწყვეტილების შემთხვევაში დამსაქმებელი მუშაობის დაწყების მსურველს უგზავნის შრომით კონტრაქტს.
· გერმანიაში გამგზავრების ორგანიზებაში დახმარებას (საჭირო საბუთების შეგროვება/მოწესრიგება; აუცილებლობის შემთხვევაში, ბილეთის აღებაში დახმარება; შესაბამისი ინფორმაციის მიწოდება, მათ შორის სპეციალური ტრენინგის მეშვეობით და სხვ.) უზრუნველყოფს „დასაქმების ხელშეწყობის სააგენტო“ IOM-თან ერთად.    

